
Мутобиқати диссертатсия ба ихтисос ва самти илм. Диссертатсияи 

Салимзода Юсуф Баҳриддин дар мавзуи “Рақамикунонй ва таъсири он 

ба ҷомеа:таҳлили иҷтимой - фалсафй” аз ҷиҳати муҳтаво, доираи 

масъалаи таҳқиқ ва самти илмии таҳлил ба талаботи шиносномаи рӯйи 

ихтисоси 6Э020Ю0 -  Фалсафа (6Б020106 -  Фалсафаи иҷтимоӣ) мувофиқати 

иурра дорад. Ҳамзамон таҳқиқот ба талаботи Феҳристи ихтисосҳои 

кормандони илм дар Ҷумҳурии Тоҷикистон барои дарёфти дараҷаҳои 

илмии номзади илм ва доктори илм ва бо қарори Раёсати Комиссияи 

олии аттестатсионии назди Президенти Ҷумҳурии Тоҷикистон аз «30» 

сентябри соли 2024, таҳти № 10 тасдиқ шудааст, мувофиқат мекунад.

Мубрамияти мавзуи таҳқиқ. Ҷомеаи ҷаҳонй имрӯз бо падидаи нави 

раванди ҷаҳонишавӣ, яъне бо раванди рақамикунонӣ рӯ ба рӯ шудааст. 

Рақамикунонӣ як раванди тӯлонии гузариш ба технологияҳои рақамй 

буда, таъсири он ба ҳаёти инсоният дар ҳолати тавсеа қарор дорад. 

Хусусан, дар илмҳои фалсафӣ, аз ҷумла фалсафаи иҷтимоӣ ва сиёсӣ 

ақидаҳои нав дар бораи маънидоди ҳамбастагии технологияҳои рақамӣ 

ва равандҳои иҷтимоӣ инкишоф ёфта истодаанд. Ба ҳамин хотир 

олимони ҷомеашинос ва хусусан файласуфон кӯшиш доранд, ки раванди 

рақамикунониро аз ҷиҳати илмй мавриди омӯзиш ва баррасй қарор

диҳанд. Дар ин қарина то ҳол дар илмҳои иҷтимоӣ як тасаввуроту 

арзёбии комил дар мавриди раванди рақамикунонй дар ҷомеаҳои муосир 

мавҷуд нест. Рақамикунонӣ ҷузъи муҳимми таҳкими истиқлоли давлатӣ 

дар ҷомеаи ҷаҳонӣ маҳсуб ёфта, рақобатпазирии кишварҳоро дар сиёсат 

ва иқтисодй ҷаҳонй таъмин мекунад.

М асъалаи рақамикунонӣ дар ҳақиқат, як масъалаи мубрами ҷомеаи 

муосир маҳсуб меёбад ва аз ин рӯ, дар Ҷумҳурии Тоҷикистон низ дар 

меҳвари таваҷҷуҳи роҳбарияти олии кишвар қарор дорад. Масъулини 

идораҳои давлатй ва ниҳодҳои иҷтимой дар Тоҷикистон ба масоили 

ворид сохтани технологияҳои рақамй ба соҳаҳои гуногуни ҳаёти 

ҷамъиятй, махсусан ба мудирияти давлатй афзалият медиҳанд ва 

муътақиданд, ки ин амал рақобатпазирии иқтисоди миллиро дар фазои 

геоиқтисодии ҷомеаи ҷаҳонй таъмин менамояд.

Давлатҳои мутаррақии ҷомеаи муосир ба мавзуи татбиқи зеҳни 

сунъӣ дар истеҳсолот аҳаммияти махсус медиҳанд. Чунки дар фазои 

воқеии иҷтимой, маҷозй ҳам дар назди онҳо вазифаҳои мутобиқшавй ба 

муҳити васоити нави муошират, иҷтимоишавӣ, худтанзимкунй, 

худмуаррифй меистад. Дар робита ба ин, зарур аст, ки дар бораи 

механизмҳо, оқибатҳо ва таъсири раванди рақамикунонӣ ба шахс ва 

ҷомеа тасаввуроти мунтазам дода шавад. Чунин таҳлил ба дарки 

амиқтари дигаргуниҳои иҷтимоии фарҳангй, ки дар натиҷаи рушди 

технологияҳои иттилоотӣ ва коммуникатсионй ба вуҷуд омадааст, 

мусоидат мекунад.

Дараҷаи навгониҳои натиҷаҳо дар диссертатсия ва нуктаҳои 

илмие,ки ба ҳимоя пешниҳод мешаванд. Диссертант дар натиҷаи 

таҳқиқоти худ исбот кардааст, ки падидаи рақамикунонй ва аҳамияти он 

дар ҷомеаи иттилоотй мавриди баррасӣ қарор гирифтааст. Ҳарчанд ин 

раванд бештар бо рушди технологияҳои рақамӣ марбут бошад ҳам, 

асосан ба соҳаи коркард, маҳфуз доштан ва интиқоли иттилоот,



ҷанбаҳои гуногуии ҳаёти инсон, рабт дорад. Аз ин ҷост, ки ин омил 

мавриди омӯзиши илмҳои иҷтимоӣ қарор гирифт. Файласуфон, 

сиёсатшиносон таъсири раванди рақамикунониро ба ҳаёти инсону ҷомеа 

ва ҷараёии иҷтимоишавии фард меомӯзанд ва ин тамоюл идома хоҳад 

ёфт.

Интернет ба дигаргуншавии комили муносибатҳои иҷтимоӣ дар 

ҷомеаҳои муосир мусоидат намуд. Боис гардид, ки қисми зиёди ҳаёти 

инсон, аз он ҷумла муоширати байнишахсӣ, донишомӯзӣ, шуғл, 

истироҳат ба фазои маҷозӣ, ки ба Интернет иртибот дорад, тобеъ 

гардад. Интернет, асосан барои хизмат намудан ба инсон тавлид ёфта 

буд, аммо дар оянда шубҳае нест, ки худи инсон дар хизмати Интернет 

қарор гирад.

Диссертант таъкид мекунад,ки дар чорчӯбаи Интернет ҷаҳони 

маҷозй пайдо шуда, ҷисмҳои ба рақам истифодашавандаи инсон дар 

дохили он зиндагй ва фаъолият баранд. Имрӯз ҳаёти инсонро бидуни 

технологияи иттилоотй-коммуникатсионии интернетй тасаввур кардан 

имконнопазир аст. Рақамикунонӣ як падидаи муосири фалсафй-иҷтимой 

маҳсуб ёфта, ба ташаккули ҷомеаи шабакавӣ хишти асос мегузорад ва ин 

воқеият ба як тарзи нави ҳамгирой ва ҳамзистии башар оварда 

мерасонад.

Дар «ҷомеаи шабакавй» инсон дар интихоби ҷамоатҳо ё худ 

иттиҳодияҳои одамон то андозае озод аст. Ӯ худаш метавонад ҷамоатро 

аз рӯйи талаботи равонии худ, аз рӯйи шавқу рағбати фардй интихоб 

намояд. Яъне дар ҳаёти маҷозии худ фард метавонад дар интихоби 

симову нақшҳо комилан озод бошад ва онҳо аз нақшҳои иҷтимоии ӯ дар 

фазои воқей куллан фарқ хоҳанд кард. «Ҷомеаи шабакавй» мувофиқи 

назарияи ҷомеаи иттилоотй ҳадафи ниҳоии рақамикунонӣ маҳсуб 

меёбад.

Таҳқиқот дар ин самт, иеш аз ҳама ба асосноккунии назариявӣ, ба 

омӯзиши тағйироти арзишҳои инсонӣ таҳти таъсири технологияҳои 

рақамӣ ва иттилоотӣ нигаронида шудааст. Дар зери таъсири 

рақамикунонӣ дастрасй ба манбаъҳои маълумот, дониш, ахбор таъмин 

гардида, дараҷаи баланди автоматикунонӣ пайдо мешавад ва дар натиҷа 

истеҳсоли ҳама гуна маҳсулот тағйир меёбад.

Ба ақидаи диссертант зарфияти иттилоотии маҳсулот арзиши 

асосии онро ташкил хоҳад дод ва аз ин рӯ, дар оянда на ба истеҳсоли 

неъматҳои моддӣ, балки ба истеҳсоли маҳсулот ва захираҳои иттилоотӣ 

диққат дода мешавад. Чунин тағйирёбии тарзи истеҳсолот ба худи 

ҷомеа, сохтор ва шаклҳои муносибати иҷтимоӣ ногузир таъсир 

мерасонад. Ҷумҳурии Тоҷикистон ҳамчун давлати соҳибистиқлол бояд 

ба истиқлоли технологй бирасад.

Барои расидан ба истиқлоли технологй нақши технологияҳои 

иттилоотй-коммуникатсионй хеле бузург аст. Ба ҳамин хотир, мавзуи 

рақамикунонй таҳти таваҷҷуҳи махсуси Пешвои миллат муҳтарам 

Эмомалй Раҳмон қарор дорад. Имрӯз давлати мо тамоми имконоти 

заруриро барои ҷорй намудани хизматрасониҳои рақамй барои аҳолӣ ва 

соҳибкорй, иқтидори қонеъ гардонидани ниёзи ҷомеа оид ба дастрасии 

осон ба хизматрасониҳои коммуналй ва давлатиро доро аст. Таъмини 

амнияти иттилоотии кишвар низ ба суръати рақамикунони ҷомеаи мо 

иртиботи бевосита дорад.

Раванди самараноки ҷорй намудани технологияҳои рақамй дар 

соҳаҳои мухталифи мудирияти давлат ба ҳадафи стратегии миллии рушд 

табдил ёфт. Яке аз масъалаи муҳимтарини иқтисодиёт, сиёсат ва 

мудирияти давлатй ҷустуҷӯи механизмҳои самарабахштар баҳри амалй 

гардондани ҳамкории байни ҳокимияти давлатй ва шаҳрвандон 

мебошад.



Диссертант мутмаин аст,ки иадидаи «давлати рақамй» ва «ҳукумати 

электронӣ» дар айни замон мавқеи пешсафро дар радифи механизми 

ҳамкории давлату ҷомеаи шаҳрвандӣ ишғол мекунад. Зеро онҳо 

технологияҳои нави иттилоотӣ ва идоракунии давлатиро муттаҳид 

мекунад. Ҳамин тариқ, мафҳумҳои «давлати рақамй» ва «ҳукумати 

электронй» дар асоси андешаҳои қаблй дар айни замон маъруфияти 

бештар пайдо мекунанд ва бо рушди иҷтимоию иқтисодии давлат зич 

алоқаманд мебошанд.

Интернет ҳамчун ш абакаи ҷаҳонй аст. Он бо як давлати муайян 

махдуд намешавад, баръакс барои амалисозии «ҷангҳои иттилоотй», дар 

тамоми ҷомеаи инсонй шароити мусоид фароҳам меоварад. Аз ин рӯ, дар 

шароити имрӯза набардҳо дар фазои иттилоотй ба вазъияти 

байналмилалй таъсири манфии худро мерасонанд.

Ин раванд бо майлони баъзе кишварҳо барои истифодаи 

технологияҳои иттилоотию коммуникатсионй, барои нойил шудан ба 

мақсадҳои геополитикии худ, аз ҷумла бо роҳи тағйир додани шуури 

ҷамъиятй, иртибот дорад. М убориза бо таҳцидҳои нави иттилоотй ба 

амнияти миллии кишварҳои муосир, аз онҳо ҷорй ва истифодаи 

намудани технологияи нави иттилоотй-коммуникатсионй ва 

механизмҳои навро, ки бо раванди рақамикунонй иртибот доранд, 

тақозо менамояд.

Дараҷаи эътимоднокии натиҷаҳои таҳқиқот. Эътимоднокии 

натиҷаҳои таҳқиқотро дақиқй ва саҳеҳии маълумот, кифоя будани ҳаҷми 

мавод, коркарди натиҷаҳои таҳқиқот ва ҳаҷми интишорот, гузаронидани 

таҳқиқи эътимодноки рисолаи диссертатсионй тасдиқ мекунад. Хулоса 

ва тавсияҳо ба таҳлили илмии натиҷаҳои таҳқиқоти назариявй ва амалй 

асос ёфтаанд.



Ҳаҷм ва сохтори диссертатсия. Диссертатсия аз 179 саҳифаи матни 

комиютерӣ, муқадцима, ду боб, хулоса ва рӯйхати адабиёт (150 номгӯй) 

иборат аст.

Д ар қисмати муқаддимавии диссертатсия мубрамияти мавзуи 

таҳқиқотй, дараҷаи омӯзиши мавзуи интихобшуда асоснок ва таҳлилу 

баррасй гардида, робитаи таҳқиқот бо мавзуъҳои илмӣ нишон дода 

шудааст. Инчунин, дар он объект ва предмети таҳқиқот, мақсад, 

вазифаҳо, асосҳои назариявӣ ва амалӣ, асосҳои методологй, пойгоҳ, 

навгонии илмии таҳқиқот, нуктаҳои асосии ба ҳимоя пешниҳодшаванда, 

мутобиқати диссертатсия ба шиносномаи ихтисоси илмй, саҳми шахсии 

довталаб, тасвиб ва амалисозии натиҷаҳои таҳқиқот, сохтор ва ҳаҷми 

диссертатсия нишон дода шудаанд.

Боби якум «Асосҳои назариявй-методологии омӯзиши масоили 

рақамикунонй» ном дошта, аз 2 зербоб иборат аст. Дар зербоби якум - 

«Рақамикунонй ҳамчун обьекти омӯзиши илмҳои иҷтимой» - таъкид 

шудааст, ки рақамикунонй як падидаи нисбатан нав аст, аз ин рӯ, имрӯз 

заминаи назариявии ташаккули онро мукаммал номидан мумкин нест ва 

дар ҷомеаи илмй низ то ҳол назарияи ягона вуҷуд надорад. Бахусус, то 

ҳол дар илмҳои ҷомеашиносй шарҳи возеҳ ва таърифи дақиқи мафҳуми 

рақамикунонй мавҷуд нест. Дар баробари ин, новобаста аз мавҷудияти 

таърифҳои гуногун, як умумият дар инъикоси моҳияти рақамикунонӣ ба 

мушоҳида мерасад.

Муаллиф қайд менамояд,ки баҳсҳо дар атрофи раванди рақамикунонй 

ва таъсири он ба ҷомеаи инсонӣ хеле васеъ аст. Имрӯз технологияҳои ракамй 

ва дастрасй ба онҳо боиси рақобати давлатҳо ва сабаби пайдоиши 

муборизаҳои шадид гаштаанд. Яъне, имрӯз дар радифи рақамикунонӣ сухан, 

ҳамчунин дар мавриди истиқлоли технологии билкулл кишвари ҷаҳони 

муосир меравад, ки ин масъала бевосита бо иқтидор ва зарфияти зеҳнии 

давлат дахл дорад. Дар ин ҳолат, мо на танҳо дар бораи қобилияти давлат оид



ба тавлиди маҳсулоти рақамй ва иттилоотӣ, балки оид ба тавоноии ин ё он 

давлат дар истеҳсол, коркард, маҳфуз доштан ва интиқоли маҳсулоти рақамӣ 

ва иттилоотй андешаронӣ менамоем.

Диссертант барҳақ таъкид мекунад,ки таҳаввулоте, ки имрӯз дар 

ҷомеаи ҷаҳонй идома дорад ва дар қаринаи рақамикунонӣ ба вуқуъ 

мепайвандад, аз ҷиҳати ҳаҷму масоҳат ва умқи худ бениҳоят бузург мебошад. 

Рақамикунонй ба тамоми соҳаи ҳаёти инсон роҳ ёфтааст ва он ба моҳияту 

мундариҷаи худи мо инсонҳо таъсиррасон мебошаду моро дар ин баробар 

тағйир медиҳад. Яъне, зери таъсири технологияҳои рақамй гуфтору рафтор, 

фикрронии мо тагйир меёбад.

Технологияҳои рақамй боис шуданд, ки саҳифаҳои нав дар фановарй ва 

илм боз шаванд. Мо имрӯз оид ба нанотехнологияҳо ва тафаккури квантй 

сухан меронем. Яке аз падидаҳои инқилоби рақамй дар ҳаёти инсон, 

бешубҳа, пайдоиш ва истифодабарии зеҳни сунъй маҳсуб меёбад. Пайдоиши 

зеҳни сунъй ба сифати зиндагии инсоният таъсир хоҳад расонид. Ин падида 

имрӯз ба таври зарурй омӯхта нашудааст, аммо он дар ҳаёти имрӯз ба як 

воқеият мубаддал гаштааст. Он ҳамчун муаммо саволҳои бисёреро ба миён 

мегузорад.

Дар зербоби дуюм -  «Интернет ҳамчун омили дигаргуншавии 

муносибатҳои иҷтимой дар ҷомеа» муаллиф қайд менамояд,ки 

таҳаввулоти ҷиддие, ки имрӯз дар ҷомеаи муосири инсонй ба вуқуъ 

мепайванданд, ҳамоҳанг бо пайдоиш ва рушди интернет, шабакаҳои маҷозй, 

ки ба воситаи нави иртиботии инсоният мубаддал гаштаанд, робитаи қавӣ 

доранд. Имрӯз Интернет ба яке долонҳои эътирофшудаи иттилоотй табдил 

ёфта истодааст, ки имкон медиҳад дар вақти воқей оид ба масъалаҳои 

иҷтимой пурсиш гузаронд, маъракаҳои сиёсиро оғоз бахшид, дар бораи 

фаъолияти мақомоти давлатй маълумоти пурра пешниҳод намуд ва фикру 

мулоҳизаҳои гуногунро қабул кард.

Дар кишварамон мо бояд ба он падида таваҷҷуҳ намоем, ки Интернет ва 

технологияҳои рақамй як унсури муҳим дар рушди ҷомеа ба ҳисоб меравад.



Интернет ба абзори муҳимми худамалисозии инсон ва воситаи 

иҷтимоигардии қишри наврасу ҷавони ҷомеа мубаддал гаштааст. Ин падидаи 

нави иҷтимой бояд амиқ ва бо тариқи таҳқиқоти илмӣ мавриди омӯзиш қарор 

гирад ва паҳлуҳои гуногуни таъсиррасонии он ба фард ва ҷомеа муайян карда 

шаванд.

Имрӯз шабакаҳои иҷтимоии Интернет фарҳанг ва рафтори иҷтимоии 

одамон, гуфтор ва тарзи фикрронии аҳолиро комилан тағйир дода истодаанд. 

Паҳлуҳои иқтисодй, сиёсй ва фарҳангии Интернет ва маҳсулоти рақамй 

таҳқиқотро дар доираи пажуҳиши якчанд илм тақозо мекунад. Ин масъала, 

бешубҳа, яке аз проблемаҳои илми фалсафаи иҷтимой маҳсуб ёфта, таъсири 

он ба дигаргуншавии ташаккули ҷомеа ва сармояи инсонй бояд яке аз 

масъалаҳои бунёдии илми ҷомеашиносй шинохта шавад.

Дар қаринаи расидан ба истиқлоли рақамй ҳамчунин бояд дар назар 

дошт, ки таҷрибаи кишварҳои аз ҷиҳати технологӣ рушдёфтаи Осиё як 

воқеиятро собит месозад: айни замон сатҳи олии рушди технологии кишвар 

кафолати расидан ба истиқлоли рақамиро дода наметавонад. Дар ояндаи 

наздик яке аз масоили муаммодошта дар расидан ба истиқлоли рақамй 

давлатҳоро водор месозад, ки дар байни мухторияти стратегй дар ин самт ё 

ин ки омода будани давлатро барои ворид шудан ба маҷрои технологияи 

глобалӣ интихоб намоянд.

Боби дуюм «Рақамикунонй ҳамчун омили рушди давлатҳои муосир» 

ном дошта, аз 2 зербоб иборат аст. Дар зербоби якум Ҷомеаи 

шабакавӣ ҳамчун ҳадафи ниҳоии раванди рақамикунонӣ: таҳлили 

консепсияҳои муосири фалсафй-иҷтимой” зикр мегардад, ки 

рақамикунонй ва Интернет ду падидаи бо ҳам иртиботдошта мебошанд ва аз 

ин рӯ, онҳо дар ҳамбастагй омӯхта мешаванд. Ин ду падида дар асри гузашта 

ва то ба ин рӯз ба инсоният таъсири ҷиддй гузошта, боиси тағйиротҳои 

куллии иҷтимой, сиёсй ва иқтисодй гаштанд. Интернет имрӯз аз як падидаи 

соф технологй ба падидаи иқтисодӣ ва иҷтимой мубаддал гашта, дар ҳаёти 

инсоният ва сифати зиндагии ӯ таъсири муассир расонид.



Бахусус, Интернет падидаи рақамикунониро ба бор овард ва барои 

таъсиси ҷомеаҳои нави иҷтимоӣ ва ё шабакаҳо фазоро мусоид кард, ки ҳар 

яке дар алоҳидагӣ ва бидуни доштани робитаи амудӣ ё худ уфуқӣ амал 

мекунанд. Ин гуна шабакаҳо бо ҳам бидуни тобеият ба ягон марказ ва ё 

доштани силсиламаротиб дар фазои маҷозӣ амал менамоянд. Шабакаҳои 

иҷтимоӣ дар фазои маҷозӣ худинкишофёбанда буда, муддавом дар ҳолати 

таҳаввулот қарор доранд. Бидуни доштани марказ ва иерархия, ки дар он ҳар 

як унсури алоҳида бояд ба унсури дигари сатҳи баландтар вобаста бошад, 

Интернет дар сатҳи технологй танҳо як низоми том ва мураккаб аст. Ин 

падида бо он шарҳ дода мешавад, ки аз ҷиҳати технологй Интернет дар асоси 

компютер сохта шудааст.

Дар зербоби дуюми боби дуюм -  “Нақши технологияҳои иттилоотй- 

иртиботй дар раванди рақамикунонии ҷомеаҳои муосир”- зикр шудааст, 

ки рушди устувори инсоният дар дурнамои наздик аз истифода ва ворид 

намудан зеҳни сунъӣ дар фаъолияти инсон ва дар низоми мудирияти 

ҷомеа вобастагии амиқ дорад. Агар имкон бошад, ки усулҳои рақамиро 

дар илмҳои иҷтимоӣ фаъол созем, ҷомеаҳои бузурги инсониро бояд бо 

назардошти тамоми муҳити беруна, дар ҷомеаи ҷаҳонӣ рақамӣ кунем. Аз 

ин рӯ, лозим аст, ки ба раванди рақамикунонй ҳамчун падидаи нави 

иҷтимоӣ назар карда, нақши онро дар рушди қишрҳои мухталифи ҷомеа 

биомӯзем.

М уаллиф дар натиҷаи таҳқиқоти худ ба хулосае меояд ки мафҳуми 

ҷомеаи иттилоотӣ ҷомеаеро муаррифӣ менамояд, ки дар он ин илму 

дониш ҳамчун молу маҳсулот истеҳсол мешавад- ва дар бозори молҳои 

зеҳнӣ ба фурӯш гузошта мешавад. Имрӯз дар бисёр давлатҳои дунё 

фабрикаву заводҳо барои истеҳсоли ашё ҷойгир набуда, балки 

корхонаҳои истеҳсоли молҳои зеҳнӣ ва технологияҳои рақамӣ мавҷуд 

мебошанд. Чунин корхона бо ҷалби муҳандисони соҳаи технологияи 

рақамӣ дар муддати 24 соат дар як шабонарӯз фаъолият мекунад ва ин



истеҳсолоти онлайнӣ ягон вақт қатъ намешавад.

Боби сеюм -  “Рақамикунонй модели инноватсионии идоракунй дар 

ҷомеаи муосири Тоҷикистон » -  аз ду зербоб иборат аст. Дар зербоби 

якуми ин боб - «Рақамикунонй самти афзалиятноки татбиқи ҳукумати 

электронй дар Ҷумҳурии Тоҷикистон» - зикр шудааст, ки рақамикунонй 

ҳамчун рӯйдод ва тамоюли муҳимтарини технологй дар асри XXI муайян 

карда шудааст, ки он ҳам ҷомеа ва ҳам муҳити инсонро тағйир медиҳад. Дар 

айни замон, ҷомеаи инсонӣ зери фишору тахдидҳо қарор дорад. Дар робита 

бо ин, барои бақо ва дурнамои рушди худ тақозо медорад, ки бояд ба таври 

муназзам дар соҳаҳои гуногуни ҳаёти ҷамъиятӣ аз воситаҳои техникӣ ва 

технологияҳои рақамй истифода барад. Дар заминаи онҳо моделҳои рушди 

худро ба ин воқеияти нав мутобиқ гардонад. Зеро яке аз омилҳои пешрафти 

ҷомеаи муосир, аз ҷумла дар Ҷумҳурии Тоҷикистон истифодаи 

технологияҳои иттилоотй ҳамчун унсури калидии раванди рақамикунонй ва 

ташаккули ҳукуматӣ ба ҳисоб меравад.

Диссертант, мутмаин аст,ки ҳукумати электронй як падидаи муосири 

давраи ҷаҳонишавй мебошад ва пайдоиш, ташаккул ва рушди он бо Интернет 

ва технологияҳои рақамӣ иртибот дорад. Имрӯз ҳама гуна амалиётҳои 

электронй, ки дар соҳаи тиҷорат, идоракунии давлатй, маориф, илм 

мегузарад бо рушди ҳукумати электронй иртибот доранд. Падидаи ҳукумати 

электронӣ имрӯз як унсури муҳимми рушди ҷомеаи Тоҷикистон гаштааст. 

Аҳолии кишвар бо тариқи муроҷиати электронй ба муассисаҳои давлатй, 

пардохти хизматҳо бо тариқи терминалҳо, интиқоли пулу асъор ба воситаҳи 

телефони ҳамроҳ аллакай аз хизматрасонии ҳукумати электронй гувоҳӣ 

медиҳад. Ба рушди ҳукумати электронӣ дар Тоҷикистон дар низоми 

мудирияти давлатй таҳаввулоти мусбату ҷиддй ба амал омад. Дар раванди 

таҳкими унсурҳои давлатдорй ва низоми иртиботу муошират кишварро ба 

дастовардҳои назаррас ноил гардонд.

ю



Дар зербоби дуюми боби сеюм - « Нақши рақамикунонй дар

таъмини амнияти иттилоотии Тоҷикистон » -  зикр шудааст, ки 

тамоюлҳои муосири ҷаҳонро имрӯз бидуни мафҳумҳои «рақамикунонӣ», 

«зеҳни сунъӣ» тасаввур кардан номумкин аст. Инсоният имрӯз ба як 

марҳилаи нави тараққиёти худ расидааст, ки он бо раванди ҷаҳонишавии 

соҳаҳои иқтисод, илму маориф, санъату фарҳанг, сиёсату амният 

иртиботи қавӣ дорад. Ёдовар мешавем, ки яке аз унсурҳои муҳимми 

ҷаҳонишавӣ ва омилҳои калидии рушди инсоният алъон Интернет 

маҳсуб меёбад. Истифодабарии Интернет, бешубҳа, як ҷаҳиши бузурги 

технологиро барои инсоният имконпазир намуд, хусусан он ба интиқоли 

босуръати иттилоот ва транзаксияҳои бонкӣ,тиҷорати электрониро 

вусъат бахшид.

Диссертант дар натиҷаи таҳқиқоти худ ба хулоса меояд,ки 

технологияҳои рақамӣ, аз кабили зеҳни сунъӣ бо суръати баланд имрӯз дар 

ҳама соҳаҳои фаъолияти инсон, яъне мудирияти давлат ва низоми иҷтимоии 

давлат, ба соҳаҳои маориф, илм ва тандурустй, фарҳанг ворид мешавад ва 

дар ҳамгироӣ бо фаъолияти зеҳнии инсон ба эҷоди маҳсулоти ниёзи инсон 

иштирок мекунад. Ин як раванди ногузир мебошад ва барои сарфаи вақти 

инсоният кумак мекунад.

Хулосаи диссертатсия аз 7 банд иборат буда дар он натиҷаҳои 

таҳқиқот ҷамъбаст гардида, ҷиҳати такмили сиёсати хориҷии Ҷумҳурии 

Тоҷикистон дар шароити тағйирёбии низоми муносибатҳои байналхалқӣ 

тавсия ва пешниҳодҳои муаллиф баён гардидаанд.

Аҳаммияти илмй,амалй ва иқтисодий ва иҷтимоии таҳқиқот. 

Аҳаммияти назариявӣ ва амалии таҳқиқоти диссертатсионй дар он 

мебошад, ки хулосаҳои таҳқиқотро метавон ҳангоми таҳияи барномаю 

стратегияҳо, консепсияи рушди рақамикунонӣ, таҳкими рукнҳои



иқтисоди рақамӣ ва муайян намудани сиёсати давлатии рақамикунонӣ 

истифода кард.

М аводи диссертатсияро ҳамчунин метавон ҳангоми таълими 

бахшҳои гуногуни илмҳои сиёсӣ ва донишҳои дигари иҷтимоӣ, омӯзиши 

масъалаҳои миллӣ ва таълими курсҳои махсус истифода кард.

Нашри натиҷаҳои диссертатсия дар маҷаллаҳои тақризшавандаи 

илмӣ. Оид ба муҳтавои диссертатсия 5 мақолаи илмӣ дар нашрияҳои 

тақризш авандаи Комиссияи олии аттестатсионии назди Президенти 

Ҷумҳурии Тоҷикистон ба чоп расидаанд.

. Теъдоди маводҳои нашршуда ба талаботи банди 35-и Тартиби 

додани дараҷаҳои илмӣ, ки бо қарори Ҳукумати Ҷумҳурии Тоҷикистон 

аз «30» июни соли 2021, таҳти № 267 тасдиқ шудааст, мувофиқ 

мебошад.Дар интишорот натиҷаҳои асосӣ, хулосаҳои таҳқиқот ва 

тавсияҳои муаллиф инъикоси худро ёфтаанд.

Мутобиқати диссертатсия ба шиносномаи ихтисоси илмй. 

Диссертатсия дар мавзуи “Рақамикунонй ва таъсири он ба ҷомеа:таҳлили 

иҷтимой - фалсафй” барои дарёфти илмии докторн фалсафа РЬБ, доктор 

аз рӯйи ихтисос ба шиносномаи ихтисосҳои Комиссияи олии 

аттестатсионии назди Президенти Ҷумҳурии Тоҷикистон аз рӯйи 

ихтисоси 6Б020Ю0 -  Фалсафа (6Б020106 -  Фалсафаи иҷтимой) 

мутобиқат менамояд.

Автореферат ва корҳои илмие, ки дар мавзуи таҳқиқотӣ нашр 

гардидаанд мазмуну моҳияти диссертатсияро ба таври зарурй инъикос 

менамоянд ва ба талаботи Тартиби додани дараҷаи илмӣ,ки бо қарори 

Ҳукумати Ҷумҳурии Тоҷикистон аз 30 июни соли 2021,№261 тасдиқ 

шудааст,ҷавобгӯ мебошад.

М уҳаққиқ дар асоси баррасии фарогири масъала ба хулосаҳо ва 

натиҷаҳои муайян расидааст. Албатта, натиҷаҳои ҳосилшуда ва



тавсияҳои пешниҳодшуда барои раванди рақамикунонӣ дар Тоҷикистон 

муҳим мебошанд.

Дар диссертатсия пайдарҳамии фикрронӣ ва хулосабарориҳои 

дурусти мантиқӣ ба назар мерасад. М аводҳои илмию таҳқиқотӣ ба таври 

зарурӣ таҳлил шудаанд. Зербобҳои диссертатсия натиҷагирй гардидаанд 

ва дар заминаи онҳо хулосаҳои умумй ҳосил гардидаанд.

Ю.Б. Салимзода дар омода намудани диссертатсия аз методҳои 

мухталифи илмӣ истифода намуда, тавонистааст, ки масъаларо дар сатҳи 

зарурӣ таҳлил ва баррасӣ намояд. Дар кори диссертатсионӣ навгониҳои 

назарраси илмиро мушоҳида намудан мумкин аст, ки ба унвонҷӯ хос 

мебошанд. Муаллиф аз уҳцаи ҳалли масъалаҳои баррасишаванда 

баромадааст, ки аз маҳорати таҳлилии ӯ дарак медиҳад.

Дар баробари дастовардҳои илмию таҳлилӣ дар диссертатсия баъзе 

норасоиҳо ба назар мерасанд:

1. Муаллиф дар диссертатсияи худ ба дурнамои истифодабарии 

зеҳни сунъӣ дар ҷомеи тоҷик камтар таваҷҷуҳ намудааст.

2. М уаллиф дар бахши дараҷаи коркарди мавзӯъ аз 

монографияҳои ватанӣ оид ба рақамикунонӣ дар Тоҷикистон камтар 

истифода бурдааст.

3. Дар диссертатсия ҳамчунин баъзе хатоҳои техникӣ ба назар 

мерасанд.

Дар маҷмӯъ, диссертатсияи Ю .Б.Салимзода таҳқиқоти аз назари 

илмӣ асоснок ва анҷомёфта ба ҳисоб рафта, норасоиҳои зикршуда 

арзиши илмии онро коста намегардонад.

Ҳамин тариқ, Салимзода Юсуф Баҳриддин дар пажӯҳиши худ аз 

уҳцаи вазифаҳои гузошта шуда баромада тавонистааст ва циссертатсияи 

ӯ таҳқиқоти ба охир расица, цорои навгонии илмй буца, аз аҳаммияти 

назариявӣ ва амалй холй нест. Бешубҳа, хулосаву натиҷаҳои



бадастдаромада, барои рушд ва такмили илмҳои сиёсй ва дигар илмҳои

иҷтимоӣ хизмат менамоянд.

Дар маҷмӯъ диссертатсияи Салимзода Юсуф Баҳриддин дар мавзуи

“Рақамикунонй ва таъсири он ба ҷомеа:таҳлили иҷтимой - фалсафй”, ба

талаботи бандҳои 31,33,34, ва 35 Низомномаи КОА-и Ҷумҳурии

Тоҷикистон ки бо Қарори Ҳукумати Ҷумҳурии Тоҷикистон аз «30» июни

соли 2021, №267 ба додани дараҷаи илмии номзади илм ва доктори илм

тасдиқ карда шудааст, мувофиқ буда, муаллифи он сазовори дараҷаи

илмии доктори фалсафа РЬО, доктор аз рӯйи ихтисоси 6Б020Ю0 -

Фалсафа (6Б020Ю6 -  Фалсафаи иҷтимоӣ) сазовор мебошад.

Муқарризи расмй:

Ҳайдарзода Рустам Ҷӯра,
Директори Институти омӯзиши масъалаҳои 
давлатҳои Осиё ва Аврупои АМ ИТ, 
доктори илмҳои фалсафа 
12 июни соли 2026

Суроға:734067.Ҷумҳурии Тоҷикистон, 
шаҳри Душанбе, ноҳияи А.Сино 
к.Гипрозем бинои 5, ҳуҷраи 27 
Тел:(+992) 937308787 '
Е-майл: т81атЬаус1агоу.1;]к@§та11.сот

Имзо Ҳайдарзода Рустам Ҷӯра-ро тасдиқ мекунам: 
Нозири кадрҳои Институти омӯзиши масъала. 
давлатҳои Осиё ва Аврупои А М ИТ

Суроғаи муассиса:734025 .Ҷумҳурии Тоҷики 
шаҳри Душанбе,ноҳияи И.Сомони 
Х.Рӯдакй 33,
Тел:(+992 37) 2210328 
Е-майл: кигЬопоуа_22@таН.ги 
12 июни соли 2026

ова А.


